
SOPELAKO IKASTETXEETAN EUSKARA INDARTZEKO SAIOAK ETA 
SENTSIBILIZAZIO PROGRAMAK KONTRATATZEKO BALDINTZA 

TEKNIKOEN PLEGUA, PROZEDURA IREKI SINPLIFIKATUA ERABILIZ

Kontratatu nahi diren zerbitzu bien helburu orokorra -haur, nerabe eta gurasoen artean 
euskararen erabilera indartzera begira-, azken urteetan hasitako bideari jarraipena 
ematea da.

Programa bi esleitu nahi dira, programa bakoitzak lote bat osatzen duelarik:

1º Lotea: Euskara Indartzeko Saioak
2º Lotea: Sentsibilizazio Programak

I.- LOT  EA:   EUS  KARA IND  ART  ZEKO  S  AIOAK

I.- ZERBITZUAREN XEDEA ETA HELBURUAK

Kontratuaren xedea 2022/2023 eta 2023/2024 ikasturteetan euskaraz mintzatzeko 
eta  euskara ulertzeko zailtasunak dituzten Ander Deuna ikastolako eta Zipiriñe 
ikastetxeko 6-12  urte bitarteko  ikasleei euskaraz aritzeko zailtasunak  murrizteko eta 
euskaraz idazteko eta mintzatzeko gaitasuna indartzeko laguntza eskaintzea.

Helburu zehatz hauek aipa ditzakegu ere bai:

 Haurrekin euskara modu arin eta gozagarrian lantzea.
 Euskararen motibazioa, ezagutza eta erabilera sustatzea.
 Euskal  mundua, euskal kultura eta  euskarak eskaintzen  dituen baliabideak 
ezagutaraztea.
 Euskara landuz gozatzea.

II.- EGUTEGIA ETA ORDUTEGIA

Ekintza honen egutegia ikastetxeetako  egutegi ofizialaren araberakoa  izango  da, 
beraz, jaiegunetan eta oporretan ez da zerbitzua eskainiko.

Hala ere, euskara indartzeko saioen hasiera eta amaiera ez dira bat etorriko eskola-
egutegiarekin. Saioak, urriaren 1ean hasiko dira. Amaiera, aldiz, ikasturte bakoitzeko 
maiatzaren 31n suertatuko da.

Euskara indartzeko  saioen ordutegiak ondorengoak izango dira.  Hala ere, ikasturtea 
hasi ondoren  ikastetxeek aldaketaren bat egiteko  aukera izango dute, betiere ordu 
kopurua mantenduz.

1-Ander  Deuna ikastolan: astelehenetan eta asteazkenetan. Ordutegia: 12:30-13:10 
(4., 5. eta 6. maila) eta 13:10-13:50 (1., 2. eta 3. maila)

2-Zipiriñe ikastetxean: asteartetan eta ostegunetan. Ordutegia: 12:50-13:50 (1., 2., 3. 
eta 4. mailak) eta 13:50-14:50 (5. eta 6. mailak)

III.- FUNTZIONAMENDUA

Euskara indartzeko saioetan parte hartzeko plaza-kopurua mugatua eta itxia 
izango da. Hau da, ezin izango dute saio hauetan parte hartu interesa duten ikasle 
guztiek.  6-12 urteko adin-tarteari dagozkien  mailetako  tutoreek euskara indartzeko 
saio hauen  beharra duten ikasleen  zerrenda osatuko dute  eta zerrenda honetan 
dauden ikasleek baino ezin izango dute parte hartu.

Zerrenda hauetan  oinarritutako taldeetan banatuko dira ikasleak, beti ere, adinaren 
arabera. Talde  bakoitzean, gehienez,  15  ikasle  egongo  dira. Honako talde-kopuru 
hauek aurreikusten dira Ander Deuna ikastolan eta Zipiriñe ikastetxean:

1-Ander Deuna ikastolan: 2 talde (30 ikasle)

2-Zipiriñe ikastetxean: 3 talde (45 ikasle)

Ikastetxeen eta Uribe  Kostako Zerbitzu Mankomunitatearen Euskara Zerbitzuaren 
egitekoa izango da izen-emateak kudeatzea eta zerrendak osatzea.

Eskatzaileek  ondorengo alderdiak  garatuko dituen  lan-programa  aurkeztu  beharko 
dute: metodologia, programazioa, baliabide materialak eta berdintasun irizpideak.

IV.- METODOLOGIA ETA PROGRAMAZIOA

1-Metodologia:

Aurkeztu beharreko lan-programan  baloratuko den metodologia  dinamikoa eta parte 
hartzailea izango da. Hartzaileen adin  tartera egokitzen diren ekintza erakargarriak 
bilatuko dira, eskolaz kanpo ere, euskara modu gozagarrian ikasteko helburuarekin.

Talde lana sustatuko da.

Konfiantza giroan eta presiorik gabe, euskara eta euskal mundua ezagutzea izango da 
helburua.

Haurrak hitz egitera animatzea da dinamizatzailearen lana,  hau  da, presiorik gabe 
euskaraz parte hartzera animatzea.

2-Programazioa:

Euskara indartzeko saioen  programazioa diseinatzerako orduan  zerbitzuak dituen 
berariazko helburuak kontuan hartzea baloratuko da.

Ikasturte  osorako  programazioaren  diseinua  enpresa esleipendunaren betebeharra 
izango da. Hala ere, programazioa garatzerako orduan, enpresa esleipendunaren eta 
ikastetxe  bakoitzean  euskara indartzeko saioen  arduradunaren arteko elkarlana 
ezinbestekoa izango  da.  Hau  da,  euskara indartzeko saioetan  jarraituko den 
programazioa ikastetxeetan lantzen dutenaren osagarria izango da,  alderdi ludiko 
batetik landuko bada ere.

Programazioan zehaztutako edukiak, beti ere,  modu ludiko/didaktiko batean  landuko 
dira: hiztegia  lantzeko dinamikak, komunikazioa eta ahozkotasuna lantzeko ariketak, 
zenbait gai lantzeko  jolasak (esamoldeak, zenbakiak, egiturak, aditzak…), euskaraz 
gozatzeko zenbait ekintza (jolasak, filmak,  eskulanak,  teknologia berriak…), euskal 
kultura lantzeko ginkanak, kulturartekotasuna (jolasak, errezetak, argazkiak…), 
antzerkia, txangotxoak, euskal jai eta ohiturak, filmak, eskulanak, jolasak eta abestiak, 
jolasak hizkuntzarekin eta abar.

V.- GIZA BALIABIDEAK

Lehenago esan bezala, talde bakoitza, gehienez, 15 ikaslek osatuko dute.  Talde 
bakoitzaren ardura begirale/dinamizatzaile  batek hartuko du.  Posible  da 
begirale/dinamizatzaile batek talde bat baino gehiagoren ardura izatea,  betiere 
ordutegi ezberdina badute.

Begirale/dinamizatzaileez gain, egitasmo osoa koordinatuko duen  arduraduna ere 
beharrezkoa izango da.

Lan-taldea gizon eta emakumeez osatuta izatea saiatu beharko da, ikasleek emakume 
eta gizonen arteko identifikazio positiboan oinarritutako harremanak era ditzaten.

Lan-taldearen lan-hizkuntza euskara izango da, bai ekintzak  koordinatu eta 
programatzerako orduan eta bai ikasleekiko harremanetan.

Lan-taldearen profila ondorengoa izango da:

1-Koo  rdi  na  t  za  il  ea

-Titulazioa: lizentziatura.
-EGA titulua edo baliokidea.
-Eskarmentua: 2 urtekoa aisialdiko zuzendari moduan.

Ikasturte oso bakoitzean (zortzi hilabete: urritik maiatzera) aurreikusitako 
dedikazioa: 20 ordu

2-Begi  ral  e/  di  na  mi  za  t  za  il  ea

-Aisialdiko begirale titulua. 
-Batxilergoa edo baliokidea. 
-EGA titulua edo baliokidea.
-Eskarmentua: urte batekoa aisialdiko begirale moduan.

2022-2023 ikasturterako (zortzi  hilabete:  urritik maiatzera)  230 ordutako dedikazioa 
estimatu da.

2023-2024 ikasturterako (zortzi hilabete: urritik maiatzera) aurreikusitako 
dedikazioa 235 ordutakoa da.

Ordu kopuru hauei  klaseak prestatzeko,  txostenak egiteko, gurasoen  zalantzak 
argitzeko dedikazioa gehitu behar zaio. Dedikazio hau %30 batean estimatu da. Beraz, 
hau kontuan izanik, guztira:

2022-2023 ikasturtean: 299 ordu guztira

2023-2024 ikasturtean: 305,5 ordu guztira

Guztira, kontratu honen  iraupen  guztirako  begirale/dinamizatzaile  lanpostuan 
aurreikusitako dedikazioa 604,5 ordutakoa da.

Enpresa esleipendunak, saioen kudeaketa osoaren ardura izango du eta langileak 
kontratatu beharko ditu.

Kontratatutako langileak esleitutako enpresarekin baino ez du izango lan harremana, 
hau  da, ez du Sopelako Udalarekin juridikoki zerikusirik izango kontratua indarrean 
dagoen bitartean ez ostean.

Euskara Zerbitzuak, justifikatuta  dagoen kasuetan, langilea aldatzeko eskatu ahal 
izango dio esleitutako enpresari.

Giza baliabideei dagokienez, enpresa esleipendunak ondoko betebeharrak hartzen 
ditu:

 Beharrezko logistika bermatzea langile aldaketa egin behar  bada (Euskara 
Zerbitzuak eskatuta, bajen kasuan e.a.)

 Langilearen egonkortasuna bermatu eskatutako zerbitzua eskaintzeko.

 Enpresaren esku egongo da langile horren soldata, lan baimenak, oporrak eta 
juridikoki zerikusia duen edozein gauza.

VI.- EGINKIZUNAK

Zerbitzua garatuko duten langileen ze  r  eg  i      n  a      k   ondorengoak izango dira:

1-Koordinazio-eginkizunak:

Koordinatzaileak kudeatu beharko du bere denbora koordinazio-zereginak  aurrera 
eramateko. Lan  hau  bere  lanpostutik  egin ahal  izango  du  koordinatzaileak eta 
Sopelako  ikastetxeetarako etorri  behar  izango  du  antolaketa eta  koordinazio-
batzarretan parte hartzeko bakarrik.

 Uribe  Kostako Zerbitzu Mankomunitatearen Euskara Zerbitzuak emango dion 
ikasle-zerrendan oinarrituz taldeak sortzea.

 Euskara teknikariekin eta ikastetxeetako arduradunekin batzartzea: taldeak eta 
programazioa  sortzeko, ekintzaren jarraipena egiteko,  egin  beharreko balorazioak 
egiteko …

 Koordinazioa Euskara Zerbitzuarekin eta ikastetxeekin.

 Antolaketa, funtzionamendu eta jarraipen-lanak egitea, 
begirale/dinamizatzaileekin batera.

2-Dinamizazio-eginkizunak (begiraleenak):

 Ikasleen euskararen komunikazio  eta  ulermena hobetzera bideratutako 
programa gauzatzea, modu ludiko eta didaktiko batez.

 Ikasturte osorako programazioan zehaztutako eguneroko ekintzak gauzatzea 
eta ekintza berriak proposatzea beharren arabera.

 Eguneroko beharren jakinaren gainean  egotea (beharrezko  materiala, 
azpiegiturak, etab).

 Gurasoekin harreman zuzena izatea, bere seme-alaben garapenari buruz izan 
dezaketen zalanzak argitzeko asmoz.

 Antolaketa, funtzionamendu eta jarraipen-lanak egitea, koordinazio-zereginak 
burutuko dituen pertsonarekin batera.

 Ekintzen  eta  ikasleen garapenaren jarraipena eta ebaluazioa egitea, idatziz 
hiru hilabete bakoitza amaitzean.

VII.- BALIABIDE MATERIALAK

Baliabide materialei dagokienez,  Ander Deuna ikastolak eta Zipiriñe 
ikastetxeak utziko  dute ekintza garatzeko beharrezkoak diren oinarrizko 
hornikuntza eta altzariak.

Gorago aipatu bezala,  begirale/dinamizatzaileen zereginetako bat izango da 
lagatako  instalazioak  eta materialak egoera egokian  mantentzea eta 
horretarako beharrezkoak  diren neurriak ezartzea. Kalteren bat gertatuz gero 
instalazio zein materialetan,  ikastetxe bakoitzeko arduradunari  honen berri 
eman beharko zaio ahalik eta lasterren.

Enpresa esleipendunak eman beharko dio begirale/dinamizatzaile bakoitzari 
beharrezko material didaktikoa. Horrez gain,  programazioa  garatzeko 
beharrezkoa den materiala eduki beharko du.

VIII.- UDALAREKIKO KOORDINAZIOA ETA ZERBITZUAREN EBALUAZIOA

Uribe Kostako Zerbitzu Mankomunitateko Euskara Zerbitzuko teknikaria izango 
da  Udalaren, ikastetxeen eta enpresa esleipendunaren arteko koordinazioaz 
arduratuko dena. Koordinazio honek bermatu beharko du finkatutako helburuak 
betetzea.

Gutxienez  bi koordinazio-batzar  egongo dira ikasturtean zehar:  hasieran 
(programazioa zehazteko) eta amaieran (balorazio-batzarra).

Ebaluazioari dagokionez,  enpresa esleipendunak ikasturte amaierako 
oroitidazkia aurkeztu  beharko  dio  Uribe  Kostako  Zerbitzu  Mankomunitateko 
Euskara Zerbitzuko teknikariari ekainaren 30a baino lehen.

Udalak ikuskatu ahal izango ditu zerbitzuari lotutako  ekintzak. Horrez gain, 
egiaztatu ahal  izango du enpresa esleipendunak betetzen dituela  Baldintza-
agiri hauetan ezarritako baldintza tekniko guztiak.

II.- LOT  EA:  S  ENTS  IBIL  IZ  AZ  IO  PROGRAMAK

I.- ZERBITZUAREN XEDEA ETA HELBURUAK

Zerbitzu kontratu honen  funtsa 2022/2023 eta 2023/2024 ikasturteetan 
Sopelako haur  eta nerabeen eta gurasoen artean  euskararen erabilera 
indartzera begira azken urteetan hasitako bideari jarraipena ematea da.

II.- EGINKIZUNAK

Udalak, ikastetxeek eta Guraso Elkarteek elkarlanean  aurreko ikasturteetan 
egindako lanari jarraipena eman nahi zaio.

Ekintza  honen egutegia ikastetxeetako egutegi  ofizialaren araberakoa izango 
da, beraz, jaiegunetan eta oporretan ez da zerbitzua eskainiko.

Hala ere,  sentsibilizazio programen hasiera eta  amaiera ez dira bat  etorriko 
eskola-egutegiarekin. Programa  urriaren  1ean  hasiko  da. Amaiera,  aldiz, 
ikasturte bakoitzeko maiatzaren 31n suertatuko da.

Hauek dira esleitutako kontratuan aurreikusten diren lan arloak:

2.1.1.- Guraso Elkarteekin elkarlana eta jardueretako irizpideak

Guraso Elkarteekin eta ikastetxeekin elkarlanean  aritzea oinarrizkoa da haur 
eta nerabeen hizkuntza-ohituretan eragitera begira urratsak eman nahi badira. 
Horregatik, hauekin etengabe harremanetan egon beharko da.

2.1.2.- Gurasoen sentsibilizazioa eta aktibazioa

2022an egindako erronkaren eta familientzako ekintzaren ondoren, jarraipena 
eman  nahi zaio 2022/2023 eta 2023/2024 ikasturteetan. Ekintza horiek 
aurrera eramateko sortu daitekeen materiala ekoizteaz (kamisetak,  txapak, 
pegatinak, etab.) eta ordaintzeaz esleitutako enpresa arduratuko da.

2.1.3.- Gazteen Euskara Batzordeak

Gazteen Batzordeak  lehentasuna izango dira 2022/2023 eta 2023/2024 
ikasturteei  begira. Ander Deuna ikastolako batzordeari jarraipena eman eta 
Iberre institutuan sortu eta bideratu egin beharko da.

2.1.4.- Eskola orduz kanpoko jardueretan eragitea

Eskola orduz  kanpoko jardueretako hezitzaileekin euskararen erabilera 
sustatzeko lan  saioak egingo dira, jarraipena egiteko tresnak emango zaizkie 
eta aholkularitza eskainiko zaie.

III.- GIZA BALIABIDEAK

Lan-taldearen profila ondorengoa izango da:

1-Koordinatzailea

Gazteen batzordeak koordinatuko ditu eta  ikasturte  hasieran 5 formazio  saio 
emango  dizkio dinamizatzaileari. Ikastetxe eta Guraso Elkarte bakoitzarekin 
bilera bana (Ander  Deuna eta Zipiriñen) egiteaz, gurasoen sentsibilizazio eta 
aktibazioaz  eta eskola orduz  kanpoko jardueraz arduratuko  da.  Ikasturte 
bakoitzeko ebaluazio-txostena,  ekintzen  plangintza eta memoria ere bere 
zereginak izango dira.

-Titulazioa: Euskal filologian edo Pedagogian lizentziaduna.
-Eskarmentua: gutxienez, bi urtetakoa sentsibilizazio programen garapenean.

Aurreikusitako asteko dedikazioa: Astean 4 ordu, lanegunetan.

2022-2023 ikasturterako (urritik maiatzera, zortzi hilabete) aurreikusitako dedikazioa: 
124 ordu.

2023-2024 ikasturterako  (urritik maiatzera, zortzi  hilabete)  aurreikusitako 
dedikazioa: 124 ordu.

Kontratuaren iraupen guztirako aurreikusitako dedikazioa: 248 ordu.

2-Langilea

Gazteen batzordeen dinamizatzailea izango da. Enpresa esleipendunak Ander 
Deuna  ikastolarekin, Iberre institutuarekin eta Euskara Zerbitzuarekin 
adostutako 20-25  urte  bitarteko ikasle-ohi bat izango da,  gazteentzat 
erreferente izan daitekeena.

-Titulazioa: Batxilergoa.

Aurreikusitako asteko dedikazioa: astean 7 ordu, lanegunetan.  Egunean ordu 
bat batzordearekin eta 2 ordu ekintzak preparatzeko.

2022-2023 ikasturterako (urritik maiatzera, zortzi hilabete) aurreikusitako dedikazioa: 
217 ordu.

2023-2024 ikasturterako (urritik  maiatzera, zortzi  hilabete)  aurreikusitako dedikazioa: 
217 ordu.

Kontratuaren iraupen guztirako aurreikusitako dedikazioa: 434 ordu.

Enpresa esleipendunak,  euskararenganako  sentsibilizazio  programaren 
kudeaketa osoaren ardura izango du eta langilea kontratatu beharko du goian 
aipatutako gazteen batzordeak dinamizatzeko.

Kontratatutako  langileak esleitutako  enpresarekin baino ez du  izango lan 
harremana,  hau  da, ez du Sopelako udalarekin  juridikoki zerikusirik izango 
kontratua indarrean dagoen bitartean ez ostean.

Euskara Zerbitzuak, justifikatuta dagoen kasuetan, langilea aldatzeko eskatu 
ahal izango dio esleitutako enpresari.

Giza  baliabideei  dagokienez, enpresa  esleipendunak ondoko betebeharrak 
hartzen ditu:

 Beharrezko logistika bermatzea langile aldaketa egin behar  bada (Euskara 
Zerbitzuak eskatuta, bajen kasuan e.a.)

 Langilearen egonkortasuna bermatu eskatutako zerbitzua eskaintzeko.

 Enpresaren esku egongo da langile horren soldata, lan baimenak, oporrak eta 
juridikoki zerikusia duen edozein gauza.

IV.- ZERBITZUAREN EBALUAZIOA

Ebaluazioari dagokionez,  enpresa esleipendunak ondorengo txostenak 
aurkeztu  beharko  dizkie  Uribe  Kostako  Zerbitzu  Mankomunitateko  Euskara 
Zerbitzuko teknikariei:

 Ikasturteko ebaluazio-txostena.  Aurkezteko  epea: ikasturte  bakoitzeko 
ekainaren 20a baino lehen.

 Amaierako memoria.  Aurkezteko  epea  kontratua  amaitu  eta  hogei  egun 
naturalekoa izango da.

Euskara Zerbitzuak ikuskatu ahal  izango ditu zerbitzuari lotutako  ekintzak. Horrez 
gain, egiaztatu eta  ikuskatu ahal  izango du enpresa esleipendunak betetzen dituela 
baldintza-agiri hauetan ezarritako baldintza tekniko guztiak.

